
Introduccion

Per qué se designen ciutadans e ciutadanes enta ester Membres des Méses electoraus en cada
proces electorau?

Ester membre d'ua Mésa Electorau ei un déuer civic inevitable. Sense era disposicion e er esforc
des més de 500.000 persones que formen part des prop de 58.000 Méses Electoraus, enter
membres titulars e suplents, serie impossible realizar era celebracion d'un procés electorau.

Lei Organica 5/1985, de 19 de junh, deth Regim Electorau Generau establis qu'es Méses Electo-
raus intégren era Administracion Electorau, amassa damb es Juntes Electoraus - Centrau, Provin-
ciau, de Zona e, en son cas, de Comunitat Autonoma -. Donques ben, era Administracion Electo-
rau a per finalitat garantir era transparéncia e objectivitat deth procés electorau e deth principi
d'igualtat.

En son Acord de 7 de junh de 1995, era Junta Electorau Centrau destaquéc que, “Coma part dera
Administracion Electorau, as Méses correspon era presidéncia dera Acta de votacion, eth contra-
rotle deth desvolopament dera votacion e era realizacion deth recompde o escrutinh conforme
ara Constitucion e ara Lei, trascendental mission que s'atribuis a ciutadans e ciutadanes desig-
nadi per tiratge.

Com se designe as Membres des Méses electoraus?

Es membres des Méses Electoraus son escuelhudi per tiratge public celebrat enes respectius
Ajuntaments enter es persones censades en cada Seccion electorau, que siguen menors de seis-
hanta cinc ans e que sapien liéger e escriuer.

Enta cada Mésa Electorau s'escuelh:

 Un President o Presidenta de Mésa e es sons dus suplents (prumér o pruméra suplenta e
dusau suplent o suplenta).

» Dus Vocaus e es sons dus respectius suplents (prumér o prumeéra suplenta de Vocau e
dusau suplent o suplenta de Vocau).

En cas deth tiratge enta escuélher President o Presidenta de Mésa Electorau, s'exigis qu’agues-
tes persones agen eth titol de Bacheliér o eth de Formacion Professionau de dusau grad o subsi-
diariament eth de Graduat Escolar o equivalent.

Era designacion coma President o Presidenta e Vocau des Méses se notifique as interessadi.
Damb era notificacion s’entrégue aguest Manuau entas membres de Méses Electoraus, qu'a estat
elaborat peth Ministéri der Interior, supervisat pera Junta Electorau Centrau e aprovat per Acord
deth Conselh de Ministres.

Es qu’agen estat designadi membres des Méses Electoraus (autant titulars com suplents) dispau-
sen d'un termini de sét dies, des dera notificacion, enta allegar dauant dera Junta Electorau de
Zona que correspone causa justificada e documentada que, ath son enténer, les empedisque era
acceptacion deth cargue.

En termini de cinc dies, des dera presentacion des allegacions per part des interessadi, era Junta
Electorau de Zona resolvera, de manéra definitiva, ei a dider, sense ulterior recors.



S'era Junta Electorau de Zona considére qu'era causa allegada ei justificada, comunicara era
substitucion ath prumér o prumeéra suplent o suplenta.

Referent ad aco cap destacar que, de conformitat damb era normativa en vigor, unicament an era
competéncia enta avalorar aguestes allegacions es Juntes Electoraus de Zona, coma organs dera
Administracion Electorau, sense qu'era Administracion Publica Estatau, Autonomica o Locau,
agen intervencion quauqu'ua ena referida avaloracion.

Quines obligacions e quini drets an es Membres des Méses electoraus?

Cada Meésa Electorau ei compausada per tres membres: eth President o Presidenta de Mésa e
dus Vocaus.

Cadun d'eri a designadi dus suplents, que tanben auran de presentar-se en locau electorau, més
que, en cas que se presenten es titulars, poderan marchar.

Aguesti cargues son obligatoris, de manéra que se considére delicte electorau (article 143
dera Lei Organica 5/1985, de 19 de junh, deth Regim Electorau Generau) qu'es ciutadans e ciu-
tadanes qu'an estat designadi membres de Mésa non se presenten eth dia des eleccions enta
complir damb aguest déuer. Ad aguesti eféctes, eth President o Presidenta, Vocaus e Suplents que
non vagen a exercir es sues foncions auran d’afrontar-se ara pena de privacion de libertat de
14 a 30 dies e multa de dus a détz mesi.

Es membres des Méses Electoraus qu'efectivament opéren com taus, an dret a:
- Ua diéta de 53,34 €.

- Es trabalhadors a compde d’auti e es foncionaris, un permis retribuit pendent eth dia dera
votacion, s'ei laborable, e a ua reduccion de cinc ores de durada ena sua jornada de trabalh
deth dia dempis des Eleccions.

- Er emparament deth Sistéma dera Seguretat Sociau dauant des contingencias e situacions
que podessen derivar-se dera sua participacion enes Eleccions.

Per qué ei imprescindibla era lectura d’aguest Manuau d’instruccions?

Vosté a estat designat o designada membre d'ua Mésa Electorau. Pr'amor que pogue exercir
corréctament es foncions que se deriven d'aguesta nominacion s'a elaborat aguest Manuau que,
a maneéra de Manuau d'Instruccions, a de servir enta orientar-lo e aufrir-li era informacion de
besonh pr'amor qu’eth dia des eleccions exercisque corréctament es prétzhéts que li corresponen
coma membre de Mésa Electorau.

Liege-ac atentivament e, a éster possible, damb anticipacion sufisenta ara jornada electorau. D'a-
guesta manéra sera premanit o premanida enta realizar es foncions que li corresponen coma ciu-
tadan responsable.



FONCIONS QU'AN D'EXERCIR ES MEMBRES DERA MESA ELECTORAU PENDENT
ERA JORNADA ELECTORAU -relacion cronologica-

8:00 ores

1. Amassada en locau electorau
2. Comprovacion d’ornes, cabines, engolopes e paperetes
3. Comprovacion de documentacion e impresi

4. Comprovacion des condicions deth locau electorau

5. Recepcion des credenciaus des interventors, comparar-les damh es
talons e dar possession deth cargue as interventors

1. AMASSADA EN LOCAU ELECTORAU

Entas 8:00 ores deth maitin deth dia dera votacion (dimenge, 27 de mai de 2007), an d'éster pre-
sents en locau electorau eth President o Presidenta, es Vocaus e es suplents.

Pot succedir qu'eth President o Presidenta o es Vocaus titulars non s'agen presentat. En aguest cas, an
d'ester remplacadi per suplents.

S'eth President o Presidenta non s'a presentat lo remplacaran es seglientes persones, per aguest orde:
- Eth prumér o pruméra suplent o suplenta deth President o Presidenta.

- Se tanpoc ei present, eth dusau suplent o suplenta.

- Se non i é cap des anteriors, actuara coma President o Presidenta eth prumér o pruméra Vocau.
- S'aguest tanpoc i €, actuara de President o Presidenta eth dusau Vocau.

S'es Vocaus non s'an presentat en locau electorau o an de remplacar ath President o Presidenta:

- Les remplacaran es sons respectius suplents.

Se, maugrat lo mercat anteriorament, non pot constituirse era Mésa pr'amor que manque un Presi-
dent o Presidenta e dus Vocaus:

1. Es membres dera Mésa qu'dc que i an anat an de comunicar ¢d de succedit ara Junta Electorau de
Z0na, per telefon o telegraficament, e, ath dela, enviar ad aguesta Junta Electorau de Zona, per corréu
certificat, ua declaracion per escrit en tot explicar ¢o de succedit.

S'es membres presents non ac comuniquessen ara Junta, aura de he'c era Autoritat Governamentala.

2. Era Junta Electorau de Zona designara as persones qu'an de constituir era Mésa, en tot poder ordenar
que formen part d'era es electors presents en locau en numerd de besonh entara sua constitucion.

Es Secretaris e Secretaries d'Ajuntament son Delegadi dera Junta Electorau de Zona e a tau efécte poden
realizar es foncions electoraus qu'aguesta les encomane.

Se, maugrat actuar com s'a mercat, non pot constituir-se era Mésa abantes des 10:00 ores, es mem-
bres presents o era Autoritat Governamentala an de comunica'c ara Junta Electorau de Zona, que con-
vocara ua naua votacion laguens des dus dies segiients.

Era convocatoria se fixara ena porta deth locau electorau e era Junta Electorau nombrara naui mem-
bres dera Mésa.

2. COMPROVACION D'ORNES, CABINES, ENGOLOPES E PAPERETES

S'en quauque moment manque quauqu’un d'aguesti elements eth President o Presidenta a de comuni-
ca'c immediatament ara Junta Electorau de Zona, pr'amor que procedisque ath son porgiment.

Un viatge constituida era Mésa damb un President o Presidenta e dus Vocaus, resulte de besonh verifi-
car qu'era Mésa dispause deth seglient materiau electorau:

1. UA ORNA ENTA CADUA DES ELECCIONS A CELEBRAR:

- Ua orna entas Eleccions Municipaus a Cdssos o Conselh Dubért.
- Ua orna entas Eleccions ath Conselh Generau dera Val d’Aran.

Ath dela d'aguestes ornes, a on i age eleccions a Entitats d'’Ambit Territoriau Inferior ath Municipi i aura
tanben ua orna especifica entad aguestes eleccions.

Es ornes an de soslinhar-se o identificar-se enta evitar errances o confusions.

Era identificacion dera orna (senhalizacion dera eleccion entara quau a d'utilizar-se) se realize en tot fixar
ua engolopa de votacion ena sua part davantiéra e ua auta ena sua part deth darrér. S'usaran engolopes
entas Eleccions Municipaus ena orna des Eleccions Municipaus e engolopes entas Eleccions ath Conselh
Generau dera Val d’Aran ena orna d'aguestes Eleccions, trét qu'era Comunitat Autonoma age determinat
ua auta forma d'identificacion distinta.

Es arnes an d'éster barrades e sagelades, coma garantia que non poden ester manipulades.

Per ago, en cas de trencadura o deterioracion deth ligam sagelat, eth President o Presidenta dera Mésa,
se non podesse obtier oportunament ua auta orna dera Junta Electorau de Zona, aura d'assegurar eth
barrament dera orna damb quinsevolh mejan ara sua man.

2. UA CABINA DE VOTACION

Era cabina a d'éster ena madeisha abitacion en qué se desvolope era votacion, e en un loc intermedia-
ri enter era entrada e era Mésa Electorau.

3. ENGOLOPES E PAPERETES

Pendent tota era jornada, e mentre dure era votacion, a d'auer-i un numerd sufisent d’engolopes e de
paperetes de totes e cadua des candidatures (Partits Politics, Coalicions, eca.) que se presenten a cada
eleccion, enta qu’es electors poguen escuélher es dera sua preferéncia.

Es paperetes se flocaran enes carréus dera cabina. S'es carréus non son sufisents o non caben en eri totes
es paperetes, pot utilizarse ua mesa auxiliar que se placara ath cant dera cabina e ena quau seran disponi-
bles paperetes de totes es candidatures.

Eth color des paperetes e es engolopes de cada eleccion sera eth segiient:

1. Eleccions Municipaus: Color blanc.
2. En son cas, Eleccions a Entitats Locaus d'Ambit Inferior ath Municipi: Color verd clar.
3. Eleccions ath Conselh Generau dera Val d’Aran: Color auriou-iranjat.

3. COMPROVACION DE DOCUMENTACION E IMPRESI

S'en quauque moment manque quauqu’un d'aguesti elements eth President o Presidenta a de comuni-
ca'c immediatament ara Junta Electorau de Zona, pr'amor que procedisque ath son porgiment.

Era Mésa a d’auer a man era segiienta documentacion, de besonh entas sues foncions:

1° DUS EXEMPLARS CERTIFICADI DERA LISTRA DETH CENS D'ELECTORS ESPANHOUS CORRES-
PONDENT ARA MESA.

A de tier-se en compde que pot succedir qu'en ua Mésa Electorau vagen a votar, non sonque espanhous
e espanholes residents en Espanha, senon que:

e Pot arribar, qu'ena Mésa correspondenta vagen a votar ciutadans e ciutadanes de paisi membres
dera Union Européa e de Norveégia (andiis an dret a votar enes Eleccions Municipaus e enes Elec-
cions a Entitats Locaus d'Ambit Inferior ath Municipi. Non poden votar enes Eleccions ath Conselh
Generau dera Val d’Aran).

En cas qu'aco arribe, era Mesa a de compdar damb:
- Dus exemplars certificadi dera Listra deth Cens d'Electors Espanhous, e ath dela

- dus exemplars certificadi dera Listra deth Cens d'Electors Estrangers de paisi membres dera
Union Européa e de Norvegia.

o Pot arribar, qu'era Mésa correspondenta age estat designada enta recéber eth vot per corréu d'E-
lectors Espanhous residents en estrangér (CERA).

En aguest cas, era Mésa a d’auer a man:
- Dus exemplars certificadi dera Listra deth Cens d'Electors Espanhous, e ath dela
- dus exemplars certificadi dera Listra deth Cens d'Electors d'Espanhous residents en estranger.

e Pot arribar, qu'ena Mésa correspondenta vagen a votar ciutadans e ciutadanes de paisi membres
dera Union Europea e de Norvegia e, ath dela, age estat designada enta recéber eth vot per corréu
d'Electors Espanhous residents en estrangér.

En aguest cas, era Mésa a d'auer a man:
- Dus exemplars certificadi dera Listra deth Cens d'Electors Espanhous, e ath dela

- dus exemplars certificadi dera Listra deth Cens d'Electors Estrangers de paisi membres dera
Union Européa e de Norvegia, e

- dus exemplars certificadi dera Listra deth Cens d'Electors Espanhous residents en estrangér.

Un exemplar de cada Listra Electorau se fixara ena entrada deth locau, pr'amor que la poguen consul-
tar es votants.

Un aute exemplar de cada Listra Electorau quedara ara disposicion dera Mésa pr'amor qu’es membres
dera madeisha poguen verificar que cada votant figure inscrit en Cens.

2° MODEUS OFICIAUS D'ACTES
A d'auer-i impresi damb modeéus des seglients Actes:

1. Acte de constitucion dera Mésa

Era Mésa Electorau ei unica encara que coincidisque era celebracion de diuérses eleccions. Per ago, eth
document en quau se deishe constancia dera constitucion dera Mésa (Acte de constitucion dera Mésa)
ei unic enta totes es eleccions.

Ena pagina 14 deth present manuau se recuelh un exemple d'acte e instruccions de complimentacion.

2. Actes d'escrutinh
N’i aura d'auer ua enta cadua des eleccions a celebrar:
- | aura ua Acta d'escrutinh entas Eleccions a Cossos 0 a Conselh Dubeért.
- En son cas, i aura ua Acta d'escrutinh enta Eleccions a Entitats d'Ambit Territoriau Inferior ath
Municipi.
- | aura ua Acta d'escrutinh especifica entas Eleccions ath Conselh Generau dera Val d’Aran.

Ena paginas 24 i 25 deth present manuau se recuelh un exemple d'acte e instruccions de complimentacion.

3. Actes de session
Parion as Actes d'escrutinh, i aura ua Acta de session enta cadua des eleccions a celebrar:
- | aura ua Acta de session entas Eleccions a Cdssos 0 a Conselh Dubért.
- En soOn cas, i aura ua Acta de session enta Eleccions a Entitats d'Ambit Territoriau Inferior ath
Municipi
- | aura ua Acta de session entas Eleccions ath Conselh Generau dera Val d’Aran.

Ena paginas 26 i 27 deth present manuau se recuelh un exemple d'acte e instruccions de complimentacion.

3° LISTRA NUMEROTADA DE VOTANTS, enta anotar as electors qu'emeten eth vot.
Era Mésa aura ua Listra Numerotada de Votants ena quau se recuelhen toti es procéssi a celebrar en
distintes colomnes enes quaus s'anotara en quin procés o procéssi vote er elector o electritz.

Aguesta Listra ei confeccionada en papér autocopiatiu, de manéra que cada procés compde damb un
exemplar (ara ora de confeccionar les engolopes de documentacion electorau quan acabe era votacion),
deth color correspondent.



LISTRA NUMEROTADA DE VOTANTS

4° CERTIFICADI DE VOTACION

Es certificadi de votacion son modéus
impresi enta esténer as votants qu'atau
ac solliciten.

5° TALONS DES CREDENCIAUS DES
INTERVENTORS QU'ACTUEN DAUANT
DERA MESA

INTERVENTORS
® [th representant o era representanta

CERTIFICAT DE VOTACION de cada candidatura pdt nomenar dus
Interventors per cada Meésa electorau.

Exercissen era sua foncion sonque dauant dera Mésa ena quau son acreditadi.

Poden assistir ara Mésa e participar enes sues deliberaciones damb votz mes sense vot. Ad aguesti
eféctes, es Interventors de cada candidatura acreditadi dauant dera Mésa poden remplacar-se enter se.

Poden formular reclamacions e protéstes e demanar certificacions.

Voten ena Mésa dauant dera quau son acreditadi, encara que non estonguen includidi en Cens Elec-
torau dera madeisha, tostemp que figuren inscriti en cens dera circonscripcion correspondenta ad
aguesta Mesa. En cas contrari, sonque poderan votar per correu.

Es credenciaus son es documents enes quaus es Representants des dispariéres candidatures nome-
nen a ua determinada persona Interventor o Interventora d'aguesta candidatura.

CREDENCIAU TALON DE CREDENCIAU

Es talons son copies d'aguesta nominacion.

6° TALONS DES CREDENCIAUS DES ELECTORS INSCRITI EN CENS DERA MESA QU'ACTUEN COMA
INTERVENTORS EN UA AUTA MESA DISTINTA (se se da aguest cas).

S'es Interventors figuren inscriti ena circonscripcion electorau correspondenta ad aguesta Mésa, an de
votar ena Mésa dauant dera quau son acreditadi.

Se non figuren inscriti, exerciran eth son dret de sufragi mejancant eth vot per correspondéncia, sense
poder, per autant, eméter eth son vot ena Mésa en Cens dera quau figuren inscriti.

7° TRES ENGOLOPES NUMEROTADES (damb es numerds 1, 2 e 3) E RECEBUDI D’ENTREGA des madeishi.

Existira un joc de tres engolopes e es recebudi correspondents enta cadua des eleccions que se celé-
bren.

S'era Meésa non dispause de quauqu'un d'aguesti elements, eth President o Presidenta a de comunica'c
immediatament per telefon ara Junta Electorau de Zona, pr'amor que se procedisque ath son enviament.

EBUT D'ENTREGA DES ENGOLOPES. ELECCIONS LOCAUS

LOPES. ELECCIONS ENTATH CONSEHL GENERAU D'ARAN

4. COMPROVACION DES CONDICIONS DETH LOCAU ELECTORAU

Eth locau electorau a d'auer es condicions adequades enta celebrar era votacion.

A d'auer-i taules e cagires sufisentes entas membres dera Mésa Electorau, lutz apropriada, materiau
d'escritori e plancardes de senhalizacion.

Atau madeish, aura d'estar perféctament senhalizat en referéncia a Seccions e Méses.

Se s’avertis quauqua deficiéncia, a de comunicar-se immediatament per telefon ara Junta Electorau de
Zona, pr'amor que procedisque a solucionar-la.

5. RECEPCION DES CREDENCIAUS QUE PRESENTEN ES INTERVENTORS
DES CANDIDATURES, COMPARAR-LES DAMB ES TALONS E DAR-LES
POSSESSION DETH SON CARGUE

Enter es 8:00 e es 8:30 ores, era Mésa recep es credenciaus des Interventors des candidatures que
se presenten.

Es credenciaus son es documents enes quaus es Representants des disparieres candidatures nomenen
a ua determinada persona Interventor o Interventora d'aguesta candidatura.

Es credenciaus se numerotaran a mesura que vagen presentant-se, enta auer constancia der orde de
presentacion.

Eth President o Presidenta a de comparar es credenciaus damb es talons (copies dera nominacion)
qu'a d'auer en son poder, e verificar que coincidissen.

Es talons (copies dera nominacion) figuren enter era documentacion que se liure ara Mésa.

S'es credenciaus e es talons son pariers, se dara possession deth cargue as Interventors (sonque dus
per candidatura):

- S'indicara ar Interventor o ara Interventora que quede reconeishut coma tau pera Mésa,

- S'includira eth son nom ena Acta de constitucion dera Mésa, en apartat correspondent (listra
d'Interventors admetudi pera Mésa).

- Fin finau, es credenciaus se retornaran as Interventors, exceptat se non s'auessen recebut es talons.

Sonque pot actuar dauant dera Mésa un maxim de dus Interventors per cada candidatura.

Se se presentéssen mes de dus d'ua madeisha candidatura, se dara possession deth cargue as prumers
qu’agen presentat es credenciaus.

N’i a pro damb ua soleta acreditacion enta actuar coma Interventor o Interventora en toti es procéssi electoraus
que se celebren eth madeish dia, s'era candidatura ara quau represente participe en diti processi electoraus.

PROBLEMES QUE PODEN PRESENTAR-SE:
* Que non s'agen recebut es talons pera Mésa.
* Que se dobte der autenticitat des credenciaus.
* Que se dobte dera identitat des persones que se presenten coma Interventors.

En aguesti casi, eth President o Presidenta aura de her lo segiient:
1. Dar possession deth cargue as Interventors, s'atau ac exigissen.

2. Consignar aguestes circonstancies ena Acta de constitucion dera Mésa, entara sua aclara-
cion posteriora.

ATAU MADEISH, pot arribar lo segiient:

- Que non s'auessen recebut es talons, cas en que s'uniran es credenciaus ar expedient electorau,
en tot includir-les ena engolopa numero 1, ara fin dera jornada electorau

* Qu'es Interventors se presenten ena Mesa dempus des 8,30 ores, un viatge confeccionada era
Acta de constitucion, cas en que non se les dara possession deth son cargue, més oc poderan
votar ena Mésa.

Efectuades es operacions anteriores, es credenciaus se retornaran as Interventors.

Es talons facilitadi damb era documentacion dera Mésa, an d'unir-se ar expedient electorau e includir-
se ena engolopa numero 1.

APODERADI

® FEs representants de cada candidatura poden autrejar poder en favor de quinsevolh ciutadan o ciutadana,
major d'edat e que se trape en plen emplec des sons drets civils e politics, a fin de que ostente era repre-
sentacion dera candidatura enes actes e operacions electoraus. Se tracte der Apoderat o Apoderada.

e Es Apoderadi poden accedir liurament a toti es locaus electoraus, examinar eth desvolopament dera vota-
cion e der escrutinh en quinsevolh Meésa, formular reclamacions e protéstes e demanar certificacions.

e Es Apoderadi, se non i a Interventors dera sua candidatura, poden actuar com taus dauant era Mésa,
en tot participar enes sues deliberacions damb votz e sense vot.

® Es Apoderadi an d'identificar-se coma taus en tot exibir es sues credenciaus e eth son Document
Nacionau d'ldentitat as membres dera Mésa.

e Es Apoderadi non voten ena Mesa se non figuren en Cens dera madeisha.

INTERVENTORS E APODERADI

Es Interventors e Apoderadi poden ostentar emblémes o adesius dera entitat politica ara quau represen-
ten, mes sonque enta identificar-se coma Interventors o Apoderadi d'aguesta candidatura, e sense qu'ago
constituisque propaganda electorau.

8:30 ores

ACTE DE CONSTITUCION DERA MESA ELECTORAU
6. Confeccion dera Acta de Constitucion dera Mesa

6. EFECTUADES ES ANTERIORES OPERACIONS, ENTAS 8:30 ORES
A D'ESTENER-SE ERA ACTA DE CONSTITUCION DERA MESA

Entad a¢o a de her-se lo seglient:

1° RAMPLIR ERA ACTA

Eth President o Presidenta ramplira eth seglient imprés (qu'a de trapar-se enter era documentacion dera
Mésa):

ACTA DE CONSTITUCION DERA MESA

2° SIGNAR ERA ACTA

Era Acta de constitucion se signara peth President o Presidenta dera Mésa, es dus Vocaus e es Interventors
des candidatures qu'agen liurat era sua credenciau.

Era Acta de constitucion dera Mésa ei unica. SONQUE A D'ESTENER-SE UA ACTA DE CONSTITUCION, que sera
valida enta totes es eleccions.

3° LIURAR COPIES DERA ACTA
Eth President o Presidenta dera Mésa liurara ua copia dera Acta de constitucion as Representants de

candidatures, Apoderadi o Interventors qu'ac solliciten.

Sonque a de liurarse ua copia dera Acta per cada candidatura.

S'eth President o Presidenta refuse o retarde era entréga dera copia dera Acta de constitucion a qui age
dret a reclamar-la, s'estenera per duplicat era protesta signada peth o pes reclamant o reclamants. Un
exemplar s'unira ar expedient electorau e un aute sera remetut peth o pes reclamant o reclamants ara
Junta Electorau competenta enta realizar er escrutinh generau.

9:00 a 20:00 ores

VOTACION

7. Comencament de la votacion /
8. Desvolopament dera votacion

| JIIIIIIIIIIIIII';I»

q

’
1
1
1
1

7. COMENCAMENT DERA VOTACION

Entas 9:00 ores eth President o Presidenta anonciara eth comengament dera votacion, damb es parau-
les “comence era votacion”.

Pendent tota era jornada electorau era Mésa a d'explicar damb era preséncia, aumens, de dus des sons
membres.

Pendent tota era jornada electorau eth President o Presidenta a de hér mantier er orde en locau electo-
rau, conforme a ¢o que se soslinhe ara fin d'aguest Manuau.

ERA VOTACION POT INTERROMPER-SE O SUSPENER-SE ENES SEGUENTS CASI:

e Interrupcion: Eth President o Presidenta aura d'interrdmper era votacion quan avertisque era
abséncia de paperetes de quauqua candidatura e non pogue suplir-la mejancant paperetes porgi-
des pes Interventors o Apoderadi dera correspondenta candidatura. Era interrupcion non pot durar
mes d'ua ora e era votacion se prolongara autant de temps com auesse estat interrompuda.

En aguest cas, eth President o Presidenta comunicara per telefon tau hét ara Junta Electorau de
Zona que, immediatament, provedira eth porgiment de naues paperetes.

Suspension: Era suspension dera votacion se produsis, ben per interrupcion superiora a ua ora,
0 ben per quinsevolh motiu que hésque impossible era Acta dera votacion. Eth President o Pre-
sidenta, abantes d'adoptar aguesta decision de suspéner era votacion, a de requectar era opi-
nion de toti es membres dera Mésa e, s'es circonstancies ac permeten, a de consultar per tele-
fon ara Junta Electorau de Zona. Un viatge adoptada era decision de suspéner era votacion, que
se rebatera en escrit rasonat, eth President o Presidenta ordenara era destruccion de totes es
paperetes depausades enquiath moment enes ornes e enviara immediatament ua copia deth
citat escrit ara Junta Electorau Provinciau, ja sigue en man o per correu certificat. Suspenuda
era votacion en ua Mesa, era Junta Electorau de Zona convocara naues eleccions ena Mésa
laguens des dus dies seglients. Suspendida la votacion en una Mesa, la Junta Electoral de Zona
convocara nuevas elecciones en la Mesa dentro de los dos dias siguientes.

8. DESVOLOPAMENT DERA VOTACION

Ena emission deth vot an de seguir-se es segients passi:

1° ES ELECTORS S'APROPARAN ARA MESA D'UN EN UN, dempus d'auer passat, s'atau ac desiren,
pera cabina de votacion.

2° ER ELECTOR O ELECTRITZ MANIFESTARA ETH SON NOM E COGNOMS ath President o Presidenta.

3° COMPROVACION DERA IDENTITAT DER ELECTOR O ELECTRITZ: Es Vocaus e Interventors verifica-
ran era identitat der elector o electritz. Entad aco, er elector o electritz aura de presentar quinsevolh
des segients documents:

- Document Nacionau d'ldentitat (D.N.I). Non servis eth recebut deth D.N.I. en tramit, pr'amor
qu'en eth non apareish era fotografia der elector.

- Passaport (damb fotografia).

- Permis (carnet) de condusir (damb fotografia).

- Carta de residéncia, en cas de ciutadans e ciutadanes dera Union Européa que la possedisquen.
- Carta d'identitat d'estrangér, en cas de ciutadans e ciutadanes norvégis.

S'ACCFPTARA ERA PRESENTACION D'AGUESTI DOCUMENTS ENCARA QU'ESTONGUEN CADUCADI, MES
AN D'ESTER ES ORIGINAUS. NON S'ACCEPTARAN FOTOCOPIES.

SE MAUGRAT ERA EXIBICION DE QUAUQU'UN D'AGUESTI DOCUMENTS, SORGISSEN DOBTES SUS ERA
IDENTITAT DER ELECTOR O ELECTRITZ ERA MESA DECIDIRA PER MAJORITAT, EN TOT TIER EN COMPDE
ES DOCUMENTS APORTADI E ETH TESTIMONIATGE QUE POGUEN PRESENTAR ES ELECTORS PRESENTS.

AGUESTES CIRCONSTANCIES S'AN D'ANOTAR ENA ACTA DE SESSION QUE CORRESPONE.

4° COMPROVACION QU'ER ELECTOR O ELECTRITZ EI INSCRIT ENA LISTRA DETH CENS ELECTORAU:
Es Vocaus e Interventors an de verificar qu'er elector o electritz figure ena Listra deth Cens.

Ena Listra deth Cens Electorau figuren inscriti es electors que poden votar ena Mesa.
Aguesta Listra a d'éster enter era documentacion facilitada ara Mesa.

S'er elector o electritz non figure ena Listra deth Cens, sonque podera votar ena Mésa se presente:
A) Senténcia judiciau que reconeishe eth dret der o dera votanta a éster inscrit en Cens dera Mésa.

B) Certificacion Censala Especifica, expedida pera Delegacion Provinciau deth Buréeu deth Cens
Electorau, que li abilite enta her efectiu eth son dret ath vot.

Ua Certificacion censala especifica ei un mejan peth quau eth ciutadan o ciutadana de que se tracte pot
acreditar qu'ei inscrit o inscrita en Cens Electorau vigent, encara que non figure, o figure damb dades inco-
rréctes, enes exemplars certificadi des listres deth Cens metudi ara disposicion des Méses Electoraus.

Es Certificacions Censales pdden éster de dus tipes:

1. De Nauta en Cens: se referissen a ciutadans e ciutadanes que son inscriti en Cens Electorau, més
que non figuren ena Listra Certificada enviada ara Mésa.

2. De Correccion d'Errances Materiaus: an per finalitat corregir quauqu'ua des dades (per exemple, nom,
adreca, eca.) des votants que son includidi ena Listra Certificada deth Cens enviada ara Mésa.

CERTIFICACION DE NAUTA EN EL CENS CERTIFICACION DE CORRECCION D’ERRANCES MATERIAUS

Es Certificacions Censales Especifiques poden sollicitar-se personalament per elector o electritz enquiath
madeish dia dera votacion e abantes dera ora de barrament des Collegis Electoraus. Tanben poden ester
sollicitades per fax, a trauérs der Ajuntament, e remetudes as interessadi per aguest madeish miei. Sera
valid autant er originau dera Certificacion coma era recebuda per fax a trauérs der Ajuntament respectiu.

Es Certificacions Censales Especifiques an de tier-se en compde ena Listra Numerotada de Votants enta
dempus computar-les degudament enes Actes d'escrutinh e session.

Es Certificacions Censales Especifiques NON AN DE CONFONER-SE DAMB ES CARTES CENSALES, qu'ar
efécte d'informacion remet eth Buréu deth Cens Electorau a toti es electors.

Aguestes Cartes Censales:
- NON SERVISSEN ENTA IDENTIFICAR as electors.
- NON SERVISSEN ENTA PERMETER VOTAR as electors.

Es Certificacions Censales Especifiques TANPOC AN DE CONFONER-SE DAMB ETH CERTIFICAT D'INSCRIP-
CION EN CENS, que s'includis ena documentacion deth vot per corréu.

ATH DELA, A DE TIER-SE EN COMPDE:

NON PODEN VOTAR PERSONALAMENT ENA MESA, encara que siguen includidi en Cens dera madeis-
ha:

- Es persones qu'agen sollicitat
eméter eth vot per corréu
(apareishera ua letra “C” ath
cant deth son nom ena Listra
deth Cens, o figurara en ua
“relacion d'electors dera Mésa
qu'an sollicitat eth vot per
correu’”, que figure coma apén-
dix ara Listra deth Cens).

NON PODEN VOTAR PERSONA-

LAMENT ENA MESA en non

éster includidi en Cens dera

madeisha:

-Es Interventors acreditadi
dauant dera Mésa, més inscri-

CERTIFICACION CENSALA

ti en Cens d'ua auta circonscripcion (enter era documentacion electorau figurara ua copia dera sua acre-
ditacion dauant dera auta Mésa). En aguesta suposicion auran d'auer exercitat eth son dret de vot per
correu, destinat ara Mésa ena quau se trapen inscriti en Cens.

CERTIFICACION D'INSCRIPCION EN CENS

NON PODEN VOTAR PERSONALAMENT ENA
MESA, maugrat éster includidi en Cens dera
madeisha:

- Es electors acreditadi coma Interventors
dauant d’ua Mesa correspondenta a ua auta
circonscripcion (enter era documentacion elec-
torau figurara ua copia dera sua acreditacion
dauant dera auta Mésa). En aguest suposit
auran d'auer exercitat eth son dret de vot per
corréu, destinat ara Mésa ena quau se trapen
inscriti en Cens.

PODEN VOTAR ENA MESA, encara que non
siguen includidi en Cens dera madeisha:

- Es Interventors acreditadi dauant dera Mesa,
tostemp que siguen inscriti ena circonscripcion
correspondenta ad aguesta Mésa e non agen
exercitat eth vot per corréu ena Meésa en Cens
dera quau son inscriti.

5° RECEPCION DERA ENGOLOPA O ENGOLO-
PES DE VOTACION
Eth vot ei secrét.

Er elector o electritz liurara pera sua propria
man ath President o Presidenta era engolopa o
engolopes de votacion barradi.

Non poderan votar enes Eleccions ath Conselh Generau dera Val d’Aran es ciutadans e ciutadanes de paisi
membres dera Union Européa, ne es nacionaus de Norvégia. Sonque poderan votar enes Eleccions Municipaus.

Es electors que non sapien liéger, o que per discapacitat non poguen escuélher era papereta, meter-la
laguens dera engolopa, o liurar-la ath President o Presidenta dera Mesa, poden demanar era ajuda d'ua

persona dera sua confidanca.

6° INTRODUCCION DERA ENGOLOPA 0 ENGOLOPES ENA ORNA RESPECTIVA:
Ara seguida, eth President o Presidenta hara lo seglient:
a) Non a d'amagar ne un moment es engoldpes ara vista deth public.
b) Didera en votz nauta eth nom der elector o electritz, e higera “Vote”.
¢) Introdusira es engoldpes ena orna 0 ornes que corresponen.

Rebrembe qu'abantes d'introdusir era engolopa ena orna, a d'auer-se verificat era identitat der elector o
electritz e era sua inscripcion en Cens. Era engolopa a d'ester introdusida ena orna peth President o Pre-
sidenta, non per elector o electritz.

7° ANOTAR AR ELECTOR O ELECTRITZ ENA LISTRA NUMEROTADA DE VOTANTS

a) Es Vocaus e, en son cas, es Interventors qu'ac desiren, anotaran ena Listra Numerotada de
Votants eth nom e cogndms des electors per orde en qué agen emetut eth vot.

b) Ath dela, indicaran eth numerd damb qué figuren ena Listra deth Cens Electorau o qu'an apor-
tat ua Certificacion Censala Especifica.

Er elector o electritz a dret a examinar s'a estat ben anotat eth son nom e cognoms ena Listra Numerota-
da de Votants. Es electors non son obligadi a votar en totes es eleccions convocades: poden votar sonque
en quauqu'ua d'eres, s'aguesta ei era sua volentat. S'un elector o electritz non vote en quauqu'ua des elec-
cions convocades, a de hér-se constar aguest hét ena Listra Numerotada de Votants, ena colomna corres-
pondenta ara eleccion en qué s'abstengue. En quinsevolh cas, se s’absten de votar en quauqu'ua des elec-
cions convocades, non podera votar en aguesta eleccion més tard.

FINALIZACION DERA VOTACION E ESCRUTINH

9. Finau dera votacion (20:00 ores)
10. Votar es Membres dera Mésa e es interventors
11. Signatura dera listra numerotada de votants
12. Escrutinh
13. Anonciar resultat dera votacion
14, Elahorar acta d’escrutinh
15. Elahorar acta de session

9. FINAU DERA VOTACION (20:00 ORES)

ENTAS 20,00 ORES, ETH PRESIDENT O PRESIDENTA ANONCIARA EN VOTZ NAUTA QUE CONCLUDI-
RA ERA VOTACION.

S'era votacion s'auesse agut d'interrémper en quauque moment deth dia per manca de paperetes de
quauqua candidatura, er orari a d'alongar-se pendent tant de temps com auesse durat era interrupcion.

Se dempds d'anonciar-se era fin dera votacion, quedéssen en locau electorau o en accés ath madeish
electors qu'encara non auessen votat, eth President o Presidenta les deishara votar, e non permetera
que vote arrés mes.

Acte seguit, un viatge qu'age votat eth darrer elector present en locau, eth President o Presidenta intro-
dusira\ena orna respectiva es engolopes que contenguen es PAPERETES DE VOT REMETUDES PER
CORREU.

A de tier-se en compde qu'aguestes paperetes poden corresponer:

- Ath vot per corréu d'aqueres persones que, en tot preveir que non se traparan ena localitat a on
les correspon votar, an sollicitat hé'c per corréu.

- Ath vot des espanhous e espanholes residents en estrangeér, en cas qu'era Mésa age estat
designada enta receber-les.

Rebrembam qu'es espanhous e espanholes residents en estrangér non poden votar enes Eleccions a
Entitats d'Ambit Territoriau Inferior ath Municipi.

Respécte ath vot des espanhous e espanholes residents en estrangér enes Eleccions Municipaus, a de
tier-se en compde qu'es paperetes que recebera era Mésa son distintes (s'acompanhen es modéus
correspondents) as depausades personalament pes electors eth dia dera votacion e as enviades per
corréu pes espanhous e espanholes residents en Espanha. Era diferéncia se trobe en qu’er elector o
electritz resident en estrangér a d’escriuer ena papereta eth nom deth partit, federacion, coalicion o
agropacion dera candidatura que desire votar.

PAPERETES DE VOTACION DE RESIDENTS ABSENTI EN ESTRANGER

Entad aco, an de seguir-se es seglients passi:

1° Daurir, d'ua en ua, es engolopes remetudes ath President o Presidenta dera Mésa e verificar que contien
eth Certificat d'Inscripcion en Cens der elector o electritz e era engoldpa o engolopes de vot per corréu.

Se manque eth Certificat d'Inscripcion en Cens, a de destruirse era engolopa e tota era documentacion
que conten, pr'amor que non pot considerar-se coma vot valid, nul o en blanc, pr'amor que non pot comp-
tabilizar-se ath o ara votanta.

Era engolopa que conten era papereta deth vot non a de daurir-se.
2° Verificar qu'er elector o electritz ei inscrit en Cens dera Mésa.

Es electors espanhous e espanholes residents en estrangér, poden votar enes Eleccions Municipaus e
enes Eleccions ath Conselh Generau dera Val d’Aran. Non poden votar enes Eleccions as Entitats d'Am-
bit Territoriau Inferior ath Municipi.

3° Introdusir ena orna correspondenta era engolopa o engolopes de votacion.
4° Anotar ar elector o electritz ena Listra Numerotada de Votants.
Es Vocaus anotaran eth ndom der elector o electritz ena Listra Numerotada de Votants.

10. VOTAR ES MEMBRES DERA MESA E ES INTERVENTORS

Ara seguida, poderan votar es membres dera Mésa e es Interventors. Eth President o Presidenta intro-
dusira es engolopes enes ornes respectives.

Ena Listra Numerotada de Votants a d'indicar-se era Seccion e Mésa Electorau des Interventors que non
figuren en Cens dera Mésa.

11. SIGNATURA DERA LISTRA NUMEROTADA DE VOTANTS

Finalizades aguestes operacions, es Vocaus e Interventors signaran era Listra Numerotada de Votants.

Era signatura a de meter-se enes seglients locs dera Listra:
- Ara auriéra de cadua des huelhes, e tanben
- immediatament jos eth darrér nom escrit.

12. ESCRUTINH

Acabada era votacion, se procedira, de forma immediata e sense interrupcions, a escrutar es vots.

Er escrutinh ei public e non pot suspener-se enquia que s'agen explicat toti es vots de totes es eleccions
celebrades.

Eth President o Presidenta ordenara era expulsion immediata des persones que destorben o perturben er
escrutinh.

ORDE DER ESCRUTINH
1.- PRUMER, er escrutinh correspondent as Eleccions Locaus e,
2.- EN DUSAU LOC, er escrutinh correspondent as Eleccions ath Conselh Generau dera Val d’Aran.

Er escrutinh se hara en tot sauvar eth seglient orde:
Paperetes des Eleccions Locaus:

1° Ajuntaments e Conselh Dubert.

2° En son cas, Entitats d'Ambit Territoriau Inferior ath Municipi.
Paperetes des Eleccions ath Conselh Generau dera Val d’Aran.

ER ESCRUTINH DE RESULTATS DE CADA ELECCION A DE HER-SE DERA SEGUENTA FORMA:
1. Dubérta era orna, s'extreiran, ua a ua, es engolopes e se liegeran es paperetes.

Eth President o Presidenta dera Mésa treira, ua a ua, es engolopes dera orna, les daurira e liegera en
votz nauta era denominacion dera candidatura votada o eth ndom des candidats e candidates votadi.

Es engolopes daurides an de conservar-se entath son recompde posterior.

En examinar es engolopes e es paperetes, ath dela de vots valids a candidatures, poderan trapar-se casi de:
- vots en blanc, e
- vots nuls

Aguestes dues categories an de comptabilizar-se, per separat, entara determinacion deth resultat dera
votacion.

Son VOTS EN BLANC
- Es engolopes que non contenguen papereta.

- Es paperetes enes quaus non s'age mercat cap candidat, en cas d'Eleccions a municipis enter
100 e 250 abitants e en regim de Conselh Dubeért.

Son VOTS NULS

- Es qué s'emeten en engolopes o paperetes disparieres deth modeéu oficiau (rebrembe qu'es pape-
retes deth vot des espanhous e espanholes residents en estrangér se corresponen damb es
modeus qu'apareishen en aguest Manuau).

- Es paperetes sense engolopa.

- Es engolopes que contenguen més d'ua papereta de distintes candidatures (se s’includissen
diuerses paperetes dera madeisha candidatura, se compde coma un solet vot valid).

- Es quaus s'emeten en engolopes alterades.

- Es paperetes enes quaus s'auesse modificat, hijut, soslinhat o raiat eth nom des candidats e can-
didates, alterat era sua orde de collocacion o realizat autes modificacions. Ei valid, non obstant
aco, eth vot emetut en papereta electorau, encara que contengue quauque soslinhat o merca que
non supause intencion d'exclusion, esmenda o tachadura de quinsevolh des candidats que figu-
re enes madeishes, ne altére er orde de collocacion des candidats e candidates.

- Es paperetes enes quaus s'age mercat mes de quate candidats o candidates en municipis enter
100 e 250 abitants, en cas d'Eleccions Municipaus. Non obstant ago, ei valida aquera ena quau
s'auessen soslinhat un, dus, tres o quate noms.

2. Ensenhar era papereta a Vocaus, Interventors e Apoderadi
Eth President o Presidenta mostrara cada bilheta, un viatge liejuda, as Vocaus, Interventors e Apoderadi.

Se quauque Notari o Notaria, candidat o candidata o Representant de candidatura auesse dobtes sus eth
contengut d'ua papereta, podera demanar-la entath son examen dauant des membres dera Mésa.

3. Verificar qu'eth numero d’engolopes coincidis damb eth de votants anotadi ena Listra Numerotada
de Votants.

Acabat er escrutinh dera eleccion correspondenta, a de verificar-se qu'eth numerd de engolopes extré-
tes dera orna coincidis damb eth d’electors qu'agen votat ena citada eleccion (anotades ena Listra
Numerotada de Votants).

4. Resolver es reclamacions e protéstes contra er escrutinh.

Eth President o Presidenta preguntara se i a quauqua protésta que hér contra er escrutinh dera eleccion
correspondenta.

Se se presente quauqua protésta o reclamacion contra er escrutinh, era Mésa resolvera per majoritat
des sdns membres.

5. Destruccion des paperetes de votacion
Es paperetes de vot se destruiran en preséncia des assistents.

Maugrat ago, NON AN DE DESTRUIR-SE es segiientes paperetes:
- Aqueres as quaus s'auesse negat validitat (vots nuls).
- Aqueres qu'auessen estat objecte de quauqua reclamacion.

Damb es paperetes que non se destruisquen, a de hér-se lo seglient:
- Es membres dera Mésa meteran era sua signatura en eres.

- S'uniran ara Acta de session (un viatge que se redigisque, en finalizar er escrutinh), - e s'includi-
ran ena engolopa numero 1.

13. ANONCIAR ETH RESULTAT DERA VOTACION

Eth President o Presidenta anonciara, en votz nauta, eth resultat dera votacion.
En aguest anonci, a d'indicar es seglientes dades:

- Eth numerd d'electors censadi (es quaus figuren enes Listres Certificades deth Cens Electo-
rau, autant d'espanhous com, en son cas, d'estrangérs).

- Eth numer0 de Certificacions Censales aportades, includides es des estrangérs e estrangéres
(an de rebater-se per separat es Certificacions de Nauta en Cens e es Certificacions de Correc-
cion d'Errances Materiaus).

- Eth numero de votants.

- Eth numero de vots nuls.

- Eth numero de vots en blanc.

- Eth numero de vots obtengudi per cada candidatura.

14. ESTENER ERA ACTA D'ESCRUTINH

Dempus d'anonciar eth resultat des eleccions, a d'estener-se era Acta d'escrutinh. Entad agd se hara
lo que s’expause ara seguida:

ENES ELECCIONS LOCAUS (Eleccions a Cossos, a Alcalde en municipis en regim de Conselh Dubért e
a Alcalde Pedani enes Entitats d'Ambit Territoriau Inferior ath Municipi):

1. Ramplir eth segiient imprés (qu'a de trapar-se enter era documentacion dera Mésa):

ACTA D’ESCRUTINH

Ena complimentacion dera Acta d'escrutinh, en cas d'eleccions a municipis de 100 a 250 abitants,
aura de tier-se en compde qu'auran d'indicar-se es vots obtengudi pes candidats e candidates, de
major a menor.

2. Signar era Acta

Era Acta d'escrutinh se signara peth President o Presidenta dera Mésa, es dus Vocaus e es Interven-
tors des candidatures.

3. Fixar era Acta d'escrutinh des Eleccions Locaus ena entrada deth locau
Er originau dera Acta d'escrutinh a de fixar-se ena part exteriora o ena entrada deth locau electorau.

4. Entregar copies dera Acta d'escrutinh des Eleccions Locaus
S’entregaran copies dera Acta as seglientes persones, e peth seglient orde:
- En prumer loc, ath Representant o Representants dera Administracion.

Eth o era representant o representanta designat o designada pera Administracion recuelhera era Acta d'es-

crutinh dera Mésa electorau damb er objecte qu'eth Govern pogue facilitar informacion provisionau sus es
resultats dera eleccion.

- Demplis, as Representants de candidatura, Interventors, Apoderadi o candidats qu'ac solliciten.

Sonque a d’entregar-se ua copia dera Acta per cada candidatura.

ELECCIONS ATH CONSELH GENERAU DERA VAL D’ARAN
1. Ramplir eth segiient imprés (qu'a de trapar-se enter era documentacion dera Mésa):

2. Signar era Acta

Era Acta d'escrutinh se signara peth President o
Presidenta dera Mésa, es dus Vocaus e es Inter-
ventors des candidatures.

3. Fixar era Acta d'escrutinh des Eleccions ath
Conselh Generau dera Val d’Aran ena entrada
deth locau.

Er originau dera Acta d'escrutinh a de fixar-se ena
part exteriora 0 ena entrada deth locau electorau.

4. Entregar copies dera Acta d'escrutinh des
Eleccions ath Conselh Generau dera Val d’Aran.

S’entregaran copies dera Acta as seglentes per-

sones, e peth segiient orde:

- En prumér loc, ath Representant o Represen-
tants dera Administracion.

- Dempds, as Representants de candidatura, Inter-
ventors, Apoderadi o candidats qu'ac solliciten.

Sonque a d’entregar-se ua copia dera Acta per
cada candidatura.

ACTA D’ESCRUTINH

15. ACTES DE SESSION

De contunh, an d'estener-se es Actes de session.

A d'estener-se ua Acta de session per cadua des eleccions celebrades.

Enta esténer es Actes de session, a de hér-se lo segient:

1. Ramplir es segiients impresi (qu'an d'estar enter era documentacion dera Mésa): ena complimenta-
cion dera Acta de session, en cas d'eleccions a municipis de 100 a 250 abitants, aura de tier-se en
compde qu'auran d'indicar-se es vots obtengudi pes candidats, de major a menor.

ION D'ELECCIONS A MUNICIPIS DE 100 A 250 ABITANTS

N D'ELECCIONS A MUNICIPIS DE MAS DE 250 ABITANTS



ACTA DE SESSION. ELECCIONS ATH CONSELH GENERAU DERA VAL D’ARAN

2. Signar es Actes

Es Actes de session se signaran peth President o Presidenta dera Mésa, es dus Vocaus e es Interven-
tors des candidatures.

3. Liurar copies des Actes de session.

Es Representants des candidatures, Apoderadi, Interventors e candidats an dret ath hét que se les expe-
disque immediatament copia des Actes.

PREPARACION E ENTREGA DERA DOCUMENTACION ELECTORAU.
FIN DES FONCIONS DERA MESA

16. Premanir es engolopes de documentacion electorau
17. Entrega des engolopes

16. PREMANIR ES ENGOLOPES DE DOCUMENTACION ELECTO
CORRESPONDENTES A CADUN DES PROCESSI CELEBRADI

Finalizades es operacions anteriores, se premanira era documentacion electorau de cadua des eleccions
celebrades. Acd requeris:

VAL D’ARAN 27



1. DISTRIBUIR ERA DOCUMENTACION ELECTORAU EN TRES ENGOLOPES:

| aura un joc de tres engolopes enta cadun des procéssi a celebrar e era documentacion electorau de
cada eleccion s'includira enes sues engolopes correspondentes.

En cas d'eleccions a Entitats d'Ambit Territoriau Inferior ath Municipi, era documentacion relativa ad
aguesta eleccion s'includis enes engolopes correspondentes as Eleccions Municipaus. En tau cas en exte-
rior des engolopes s'indicara lo seglient: “S'includis documentacion des EATIMS”.

A) ENGOLOPA NUMERO 1
Ena engolopa numerd 1 de cada procés an d'includir-se es seglents documents:
- Originau dera Acta de constitucion dera Mésa.

Era Acta de constitucion dera Mésa ei un document unic enta toti es procéssi a celebrar, pr'a-
mor qu’era Mésa Electorau ei unica. Per aguest motiu sonque i aura un originau que sera inclu-
dit ena engoldopa numero 1 des Eleccions Municipaus.

Era Acta de constitucion dera Mésa a caractér autocopiatiu e es membres dera Mésa compda-
ran damb un numero sufisent d'exemplars entara preparacion des diuerses engolopes e enta-
ra entréga des copies correspondentes as qui siguen autorizadi a receber-les.

- Originau dera Acta de session deth procés que correspone.

- Documents as quaus se hésque referéncia ena Acta de session (en particular, era Listra
Numerotada de Votants e es paperetes nulles o qu'auessen estat objecte de reclamacion).

EN CAS DES ELECCIONS MUNICIPAUS, ENA ENGOLOPA NUMERO 1 S'INCLUDIRA, ATH DELA, LO SEGUENT:
- Listres deth Cens Electorau utilizades.

Enter era documentacion dera Mésa sonque existira un exemplar des Listres deth Cens utiliza-
des, motiu peth quau sonque era engolopa numero 1 des Eleccions Municipaus includira aguest
document.

- Certificacions Censales aportades.

Aguesti documents, expedidi pes Delegacions Provinciaus deth Buréu deth Cens Electorau, abili-
ten enta votar ad aqueres persones que non figuren enes Listres deth Cens. Poderien conside-
rar-se, alavetz, coma documents complementaris des Listres deth Cens, rason pera quau an d'in-
cludir-se ena madeisha engolopa ena quau s'includisquen aguestes.

Per autant, es Certificacions Censales aportades s'includiran ena engolopa numerd 1 des Elec-
cions Municipaus.

- Talons (copies) des credenciaus des Interventors, o es propries credenciaus se non s'an rece-
but es talons.

Damb motiu dera existéncia d'ua Mésa unica dauant dera quau son acreditadi es Interventors,
es talons des credenciaus o es propries credenciaus, en son cas, s'includiran tanben ena engo-
Iopa numero 1 d'Eleccions Municipaus.

B) ENGOLOPES NUMERO 2 E NUMERO 3.

En cadua des engolopes 2 e 3 de cada proces, s'includiran es seglients documents:
- Ua copia dera Acta de constitucion dera Mésa, e
- cOpia dera Acta de session que correspone.

A de rebrembar que, en cas d'eleccions a Entitats d'Ambit Territoriau Inferior ath Municipi, era documen-
tacion relativa ad aguesta eleccion s'includis enes engolopes correspondentes a Eleccions Municipaus.

2. BARRAR ES ENGOLOPES E SIGNAR-LES

Un viatge barrades es engolopes, tres enta cadua des eleccions que se celébren, eth President o Presi-
denta, Vocaus e Interventors meteran es sues signatures en eres, de manéra qu'es madeishes crotzen
Es barratges des engolopes.

17. ENTREGA DES ENGOLOPES

1° ENTREGAR ES ENGOLOPES 1 E 2 CORRESPONDENTES A CADA ELECCION EN JUTJAT DE PRUMERA
INSTANCIA O DE PATZ

Eth President o Presidenta a de liurar es engolopes 1 e 2 correspondentes a cada eleccion, en Jutjat de
Prumera Instancia o de Patz, ena circonscripcion deth quau se trape era Mésa.

Poderan acompanhar ath President o Presidenta un o ua Vocau e es Interventors qu'ac desiren.
Es Forces e Cossi de Seguretat acompanharan e, se calesse, facilitaran eth desplacament d'aguestes persones.

Eth Jutge o Jutgessa recebera era documentacion e signara eth correspondent recebut (qu'a de trapar-
se enter era documentacion dera Mésa).

UN VIATGE ENTREGADES ES ENGOLOPES NUMERO 1 E NUMERO 2 ATH JUTGE O JUTGESSA, FINALIZEN
ES FONCIONS DES MEMBRES DERA MESA QU'AN ANAT ENTATH JUTJAT.

2° ENTREGAR ERA ENGOLOPA NUMERO 3 DE CADA ELECCION AR EMPLEGAT O EMPLEGADA DE
CORREUS

Ua o un des Vocaus, aumens, a de demorar en locau electorau enquia que s'efectue era entréga dera
engoldopa numerod 3, de cadua des eleccions celebrades.

Eth Servici de Corréus enviara un emplegat o emplegada ara Mésa Electorau, enta recuélher era engo-
[6pa numerd 3.

Er emlegat o emplegada de Corréus se hara cargue dera engolopa e signara eth correspondent recebut
(qu'a de trapar-se enter era documentacion dera Mésa).

UN VIATGE ENTREGADA ERA ENGOLOPA NUMER() 3, CORRESPONDENTA A CADA ELECCION CELEBRA-
DA, AR EMPLEGAT 0 EMPLEGADA DE CORREUS FINALIZEN ES FONCIONS DETH O DERA VOCAU QU'A
DEMORAT EN LOCAU ELECTORAU.

ORDE PUBLIC

Era estricta observanca des normes d'orde public resulte essenciau pendent era jornada electorau,
en tot éster eth President o Presidenta dera Mésa eth responsable deth compliment des madeishes.

Era mantenenca der orde laguens deth locau electorau, e tanben as torns, ei indispensable enta
garantir era libertat de vot des electors.

1. Facultats deth President o Presidenta dera Mésa

Eth President o Presidenta dera Mésa a, laguens deth locau electorau, era autoritat exclusiva de cara
ara estricta observanca des normes de mantenenca der orde public damb era finalitat d'assegurar
era libertat des electors e eth compliment dera Lei.

Ad aguesti eféctes, eth President o Presidenta dera Mésa Electorau, pot requerir era intervencion
des Forces e Cossi de Seguretat, destinades a protegir es locaus electoraus.

Es Forces e Cossi de Seguretat an de prestar ath President o Presidenta, laguens e dehora des
locaus electoraus, era assisténcia que requerisque.

2. Normes d'orde public

Era entrada ath locau electorau a d'estar tostemp liura e accessible entas persones qu'an dret a
entrar en eth.

Sonque an dret a entrar enes locaus electoraus es seglientes persones:
- Electors, e persones qu'an de prestar-les assisténcia, s'ac an de besonh.
- Representants des candidatures.
- Candidats e candidates.
- Apoderadi e Interventors.
- Notaris.
- Agents dera Autoritat requeridi peth President o Presidenta.
- Membres des Juntes Electoraus.
- Jutges e jutgesses d'Instruccion e es sons delegadi.
- Representants dera Administracion.
Quinsevolh auta persona a de besonh autorizacion deth President o Presidenta enta demorar en locau.

Non a de permeter-se qu'en locau o as sons torns se formen grops que poguen entorpir er acceés ath
Collégi Electorau.

Non a d'admeter-se era preséncia enes proximitats deth locau de persones que poguen dificultar o
coaccionar eth liure exercici deth dret de vot. Eth President o Presidenta dera Mésa a de préner totes
es mesures qu'estime convenentes enta evita'c.

Arrés pot entrar en locau electorau damb armes ne esturments que poguen éster usadi coma
taus, a excepcion des agents encargadi de protegir eth locau quan siguen requeridi peth Presi-
dent o Presidenta.

Ne en locau electorau ne as sons torns poderan realizar-se actes de propaganda electorau.

3. Anotacion d'incidents ena Acta de session

Se haran constar ena Acta de session es incidents qu'auessen afectat ar orde en locau electorau,
damb indicacion deth nom e cognoms de qui les auessen provocat.

